
Pérmbledhje

Qeéllimi i kétij punimi éshté studimi i dukurisé sé pérhapjes sé
ngacmimit mes nxénésve né klasat e pesta né njé shkollé fillore dhe
pérdorimi i masave pér parandalimin e tij.

Studim u zhvillua né dy faza. Faza e paré kishte géllim té kuptojé
nivelin e pérhapjes s¢ ngacmimit né kéto klasa, identifikimin e
nxénésve ngacmues dhe viktimave té ngacmimit. Pér mbledhjen e té&
dhénave né kété fazé, u pérdorén intervistat me mésuesit e klasave dhe
pyetésoré me nxénés. Faza e dyté, kishte géllim zbatimin e masave
parandaluese, t&¢ bazuara né Programin Olweus pér parandalimin e
ngacmimit né shkolla. Zbatimi i masave parandaluese u zhvillua né
nivel individual dhe nivel klase.

Rezultatet e fazés sé paré treguan se ngacmimi &éshté i pérhapur mes
nxénésve né kéto klasa. Mésuesit dhe nxénésit ishin né gjendje té
identifikonin nxénésit ngacmues, pérkatésisht nxénésit viktima
potenciale t&¢ ngacmimit. Rezultatet e zbatimit té¢ masave parandaluese
treguan vetédijesim mé té madh té mésuesve dhe nxénésve, raportim
mé té shpeshté té rasteve t€ ngacmimit, aktivizim té nxénésve
“neutralé” dhe reagime mé té shpeshta t& nxénésve qé
konsideroheshin si viktima té ngacmimit.

Fjalét kyce: Ngacmimi, nxénésit ngacmues, nxénésit viktima té ngacmimit,
Programi Olweus.

Hyrje
Ngacmimi (angl. Bullying - vérejtje e autoréve), nénkupton rastin kur

njé nxénés (ose disa nxénés) né meényré té vazhdueshme dhe té
pérséritur u nénshtrohet veprimeve negative nga njé ose mé shumé

nxénés, qé jané mé té fuqgishém né aspektin fizik. Kéto veprime
negative kané pér qgéllim té shkaktojné léndime si né aspektin fizik
ashtu edhe né até psikologjik. Si problem mund té thuhet se ka
bashkekzistuar me shkollén dhe nxénésit, por interesimet dhe
hulumtimet shkencore pér kété fenomen kané filluar né vitet e 70-ta
nga Dan Olweus, pér t'u intensifikuar né vitet e 80-ta dhe sidomos ato
té 90-ta, vite kéto né té cilat do té shfagen edhe té shténa dhe vrasje té
shuméfishta népér shkolla té ndryshme amerikane, por edhe té tjera,
gé do té béhen nga nxénés apo edhe persona té cilét népér faza té
ndryshme té shkollimit té tyre kané gené viktima té ngacmimit nga
bashkémoshatarét e tyre, nga véllezérit apo motrat tyre, apo edhe
viktima té ndonjé forme t&é dhunés familjare.

Né njé nga studimet e para té béra pér ngacmimin né shkollg, t&é
béré me ané té pyetésorit né vitin 1980, me 150 000 nxénés nga
Skandinavia, doli se péraférsisht 15 % e nxénésve té moshés 8 - 16 jané
té pérshiré né problemin e ngacmimit né shkollé.2 Né njé studim
tjetér té ngjashém, té realizuar né vitin 2001 me 5 171 nxénés nga 37
shkolla, té kryer nga i njéjti autor dhe me té njéjtin pyetésor, u vérejtén
ndryshime té dukshme. Numri i nxénésve gé kishin probleme mé
ngacmimin ishte rritur dhe rreth 30 % e nxénésve ishin té pérfshiré né
probleme té ngacmimit, qofté si ngacmues, qofté si viktimé e
ngacmimit dhe né té dyja rolet ngacmues -viktimé.? Né kéto dy
studime shihet se djemté jané ngacmuesit mé té shpeshté né
krahasim me vajzat. Megjithaté, ngacmimi éshté i pranishém edhe te
vajzat, sidomos né formé verbale (thirrje emrash, shpérndarje e
thashethemeve, etj) dhe sociale (pérjashtimi nga grupi), pér dallim
nga djemté te té cilét dominojné format fizike t& ngacmimit. Njohja
mé e miré e kétij fenomeni nga ana e hulumtuesve do té béjé qé nga ta
té zhvillohen edhe shumé programe pér parandalimin dhe
intervenimin ndaj ngacmimit né shkolla.

1 Dan Olweus, Bullying at school: What we know, and what we can do. Oxford:
Blackwell Publishing, 1993. f 16

2 Mona E. Solberg and Dan Olweus. “Prevalence Estimation of School
Bullying With the Olweus Bully / Victim Questionnaire”. Aggressive
Behavior. 2003: £. 29

3 Po aty.

Pérkundér kétij interesimi dhe vémendje qé i &éshté kushtuar
ngacmimit né boté, kjo nuk mund té thuhet edhe pér Kosové, ku deri
né vitet e fundit pothuaj né térési éshté injoruar ky fenomen.

Mungesa e hulumtimeve té kétij fenomeni te ne, nuk do té thoté qé
ky fenomen nuk shfaget edhe né shkollat tona. Pérkundrazi ekziston
mendimi se fenomeni i ngacmimit éshté mjaft i shprehur edhe né
shkollat dhe institucionet e tjera arsimore te ne, kjo duke u mbéshtetur
edhe né raportet gé tregojné pér rritjen e dhunés népér shkolla.*

Andaj edhe duke u nisur nga ky fakt, qéllimi kryesor i kétij
studimi ishte gé té studiojé dukuriné e pérhapjes sé ngacmimit te
nxénésit e klasave té pesta té njé shkolle fillore (Shkolla fillore dhe e
mesme e ulté “Hilmi Rakovica” - Prishtiné) dhe intervenimin pérmes
strategjive efikase pér parandalimin dhe zvogélimin e késaj dukurie.

Metodologjia

Ky studim éshté bazuar né pérdorimin e metodologjisé mikse, pra asaj
cilésore dhe sasiore. Pérzgjedhja e mostrés sé studimit ishte béré sipas
teknikés sé géllimit, pra né pérputhje me géllimet e studimit dhe
kritereve té tij. Kampioni pérbéhej nga tri klasa té pesta dhe mésueset
e tyre, t& njé shkolle 9-vjecare nga Prishtina. Mjedisi né té cilén ishte e
vendosur shkolla ishte njé mjedis me popullsi t&é pérzier dhe té
porsaardhur nga vise té ndryshme té Kosovés e qé njihej si njé mjedis
problematik, pérfshiré edhe probleme qé kané pér bazé dhunén e
shprehur.®

Studimi u zhvillu né dy faza. Faza e paré kishte pér géllim t'i
pérgjigjej pyetjes se a éshté i pérhapur ngacmimi mes nxénésve né
kéto klasa? Pastaj, cilét ishin ata nxénés qé dalloheshin pér sjellje té
shpeshta karakteristike pér ngacmimin? Dhe, cilét ishin ata nxénés qé
ishin viktima mé té shpeshta ndaj té ciléve shprehej ngacmimi? Pér
mbledhjen e t& dhénave né kété fazé u pérdorén intervistat me

4 UNICEF. Hulumtim mbi Dhunén ndaj Fémijéve né Shkollat e Kosovés. Prishtiné:
2005. f. 45

5 Policia e Kosovés. Raport Statistikor - 2012. Drejtoria e Analizés dhe Krimit.
Prishting.

mésuesit e klasave dhe pyetésorét me nxénés. Njé gjé e tillé bénte té
mundur krahasimin e té dhénave, né lidhje mé pérhapjen, por edhe
pér identifikimin e nxénésve ngacmues dhe ata viktima té ngacmimit.

Pér kétég, fillimisht u intervistuan mésueset, ku pérmes intervistave
u mor informacioni fillestar pér gjendjen qé ekziston né kéto klasa pér
sa i pérket ngacmimit, pérkatésisht ¢faré mendojné ato né lidhje me
ngacmimin, a ka ngacmim dhe sa éshté i pérhapur ai né klasat e tyre?
Gjithashtu, nga to &éshté kérkuar t'i identifikojné né secilén klasé nga
tre nxénés gé ato mendojné se jané ngacmues mé té shpeshté ndaj
tjeréve dhe gjithashtu t'i identifikojné edhe nga tre nxénés né secilén
klasé gé njiheshin si viktima mé té shpeshta té ngacmimit. Pérmes
pyetésoréve té pérgatitur enkas pér kété géllim, u mor edhe mendimi
nga nxénésit se ¢faré ata né t& vérteté mendojné pér kété fenomen,
pérkatésisht sa éshté e pérhapur ngacmimi né klasat e tyre, cilét jané
tre nxénésit té cilét ata i identifikojné si mé ngacmues dhe tre nxénés
qé ishin viktima mé té shpeshta té ngacmimit.

Kurse, faza e dyté bazohej né rezultatet e fazés sé paré, ku né bazé
té tyre dhe duke u mbéshtetur né Programin Olweus, pér
parandalimin dhe zvoggélimin e ngacmimit, &éshté ndértuar njé
program i intervenimit, zbatimi i té cilit né kéto klasa kishte pér géllim
parandalimin dhe zvoggélimin e ngacmimit.® Programi i intervenimit
éshté modifikuar dhe pérshtatur, duke paraparé masa té caktuara né
dy nivele, né nivel klase dhe né nivel individual. Masat né nivel klase
pérfshinin:

- Vendosja e rregullave té klasés pér ngacmimin
- Takime té rregullta (mbledhje) té klasés
- Luajtja e roleve me temé ngacmimin
Kurse, masat né planin individual pérfshinin:
- Takime (biseda) individuale me nxénésit ngacmues dhe
- Takime (biseda) individuale me nxénésit qé jané viktima
té ngacmimit.

6 Dan Olweus, “Bully/Victim Problems at School: Facts and Effective
Intervention”. Reclaiming children and youth. Spring,1996. f. 21

Pas pérfundimit té intervenimi jané zhvilluar tryeza diskutimi
me nxénés dhe mésuese, me géllim qé té shihen rezultatet e
intervenimit dhe ndikimin gé ka pasur te nxénésit dhe mésueset.

Rezultatet e fazés sé paré - Baseline

Nga intervistat té cilat u zhvilluan me mésueset, vérehet se qé té tri
mésueset e tri klasave té pesta mendojné se ka ngacmim né mes
nxénésve né klasat e tyre dhe qé ngacmimi éshté mjaft i pérhapur.
Natyrisht ato ishin ne gjendje té identifikojné edhe nxénésit qé jané
ngacmues, duke identifikuar secila nga tre nxénés qé jané meé té
shprehur né kété drejtim. Gjithashtu, ato identifikuan edhe nga tre
nxénés pér té cilét ato mendojné qé jané mé shpesh viktima té
ngacmimit dhe sulmeve té nxénésve té tjeré. Njé fakt i réndésishém
gé shihet nga intervistat me mésueset éshté edhe fakti se ato
identifikojné si viktima té ngacmimit nxénésit té cilét dallojné pér
dicka nga té tjerét, si psh. nxénésit té cilét kané véshtirési né t& nxéng,
pastaj, nxénés gé vuajné nga ndonjé sémundje, véshtirési né té folur,
etj., gjé e cila éshté karakteristiké pér ngacmimin.

Agimi éshté njé fémijé i cili ka véshtirési né shqgiptimin e disa
fjaleve. Ai éshté edhe i dobét fizikisht dhe nuk méson miré. Shpesh ai
béhet objekt i pérgeshjeve té nxénésve té tjeré, sidomos i njé grupi qé
sillen si mé té réndésishém né klasé. (Mésuesja, klasa V2)

Ky fakt tregon se mésueset e kané kuptuar miré kush mund té jené
ata nxénés gé mund té jené viktima té ngacmimit, ose qé jané né rrezik
pér t'u ngacmuar, por edhe ata gé shfaqin sjellje ngacmuese ndaj té
tjeréve. Nése shikojmé né aspektin gjinor, atéheré té dhénat e marra
nga mésueset tregojné se ai éshté shumé mé i shprehur te djemté se sa
te vajzat (ose sé paku éshté mé i dukshém).

Té dhéna péraférsisht té¢ ngjashme japin edhe nxénésit pérmes
pyetésoréve té plotésuar. Jané zbatuar 98 pyetésoré, prej té ciléve té
vlefshém kané gené 91 pyetésoré. Karakteristiké e tyre éshté se
shumica absolute e nxénésve (mbi 80), né pyetjen se a ka ngacmim né
klasén e tyre, pérgjigjen me po. Gjithashtu, nxénésit ishin né gjendje té
identifikonin nxénés me sjellje ngacmuese ndaj té tjeréve, pérkatésisht
viktimat mé té shpeshta té ngacmimit t& nxénésve. Pérveg késaj, nga

té dhénat e kétij pyetésori bie né sy edhe njé dukuri, ajo gé nxénésit
ngacmues shpesh ndodh té jené njékohésisht edhe viktima té
ngacmimit. Ky grup i nxénésve ishte né mes pér nga nominimi i tyre
pér sjellje ngacmuese, edhe si viktima té ngacmimit.

rezultatet e marra nga nxénésit pérmes pyetésoréve, né masén meé té
madhe pérputheshin me ato té marra nga mésueset, si pér pérhapjen e
ngacmimit, identifikimin e nxénésve ngacmues dhe atyre viktima,
pérfshiré edhe aspektin gjinor té tyre.

Faza e dyte: Intervenimi

Pas analizés sé rezultateve té fazés sé paré dhe hartimit t& programit
té intervenimit, hapi i paré i intervenimit ishte vendosja e rregullave né
klasé kundér ngacmimit. Sipas programit, rregullat duhej krijuar dhe
vendosur sé bashku me nxénés, pérmes debateve dhe bisedave gé do
té zhvillohen né klasé. Kjo ka réndési, sepse rregullat qé krijohen do
té jené mé té qarta dhe né njé gjuhé té kuptueshme pér fémijét, e né
vecanti kjo do t'i bénte nxénésit gé té ndiejné se i kané béré veté ato
dhe gé kané pérgjegjési qé t'ju pérmbahen atyre. Pérveg krijimit t&
rregullave, nxénésit do t& duhej té diskutonin edhe sanksionet té cilat
do pérdorén né rast té thyerjes sé rregullave. Sanksionet duhet té jené
té tilla qé nuk e prekin dinjitetin e nxénésit dhe as procesin e rregullt
mésimor. Mé shumé duhet té jeté dicka qé e privon nxénésin nga
ndonjé privilegj qé ai ka né klasé.

Para se té fillohet diskutimi pér rregulla, fillimisht nxénésve u
éshté béré me dije se si éshté situata me ngacmimin né klasat e tyre né
bazé té rezultateve té pyetésoréve dhe ¢faré mund té béhet qé gjendja
té pérmirésohet. Kjo né njé ményré ishte edhe si njé ndérgjegjésim dhe
paralajmérim pér ngacmuesit se nuk do té tolerohet ngacmimi, por
edhe inkurajim pér nxénésit e qé ishin cak i ngacmimit se dikush po
kujdeset pér ta.

Si pikénisje pér hartimin e rregullave kundér ngacmimit u morén
tri rregullat kryesore kundér ngacmimit nga Programi Olweus.”
1. Nuk duhet t'i ngacmojmé té tjerét
2. Dubhet t'i ndihmojmé nxénésit té cilét ngacmohen
3. Dubhet té pérpigemi té pérfshijmé né grup nxénésit té cilét lehté
pérjashtohen nga grupi
Pérmes tyre éshté synuar té pérfshihen té dyja format e
ngacmimit, ajo e drejtpérdrejté dhe ajo jo e drejtpérdrejté, si¢ jané
format e izolimit dhe pérjashtimit né klasé. Pérmes diskutimeve me
nxénés éshté krijuar njé draft i rregullave dhe pastaj nga grumbulli i
rregullave, jané zgjedhur rregullat mé té mira. Mé té mira né kuptimin
gé jané mé t& thjeshta, mé t& drejtpérdrejta dhe lehté t&
identifikueshme, né ményré gé nxénésit t¢ mundé té identifikojné
secilin veprim té ngacmimit i cili bie ndesh me rregullat. Né njérén
nga tri klasat, disa nga rregullat qé u krijuan ishin:

Nuk duhet ta ngacmojmeé njéri-tjetrin;
Nuk duhet ta fyejmé njéri-tjetrin;
Nuk duhet ta poshtérojmé njéri-tjetrin;
Nuk duhet ta pérgeshim njéri-tjetrin;

Nuk  duhet té  luajmé me  shokun-shogen si me  lodér;
Nuk duhet té rrihemi né shkollé e as rrugés pér né shtépi
Duhet t'i ndihmojmé nxénésit e ngacmuar;
Cdo  rast  dhune  mes  nxénésve  duhet  té  lajmérohet;
Nxénési qé i thyen kéto rrequlla ndéshkohet...

Rregullat nuk dallonin shumé nga klasé né klasé. Ato u shkruan
nga veté nxénésit né njé fleté té¢ madhe dhe u vendosén né njé vend ku
vérehen qarté nga té gjithé nxénésit. Q&llimi ishte gé né ¢do moment
nxénésit té kishin dicka me shkrim, gé do t'ua pérkujtonte atyre sa
heré gé ata ishin né asi situata, t&€ ndalojné sé vepruari ashtu.

Por, me krijimin dhe vendosjen e rregullave nuk pérfundon edhe
puna. Ato vazhdimisht u monitoruan dhe u diskutuan se si po
respektohen. Kjo béhej pérmes mbledhjeve té rregullta té klasés, oréve
té kujdestarisé dhe gjaté realizimit té programit brenda oréve
mésimore. Gjaté diskutimeve, jepeshin propozime pér sanksionet pér

7 Dan Olweus, Bullying at school: What we know, and what we can do. Oxford:
Blackwell Publishing, 1993. f. 82

ata nxénés qé i kané thyer rregullat, si dhe lavdérime pér nxénésit qé
kané kontribuar né parandalimin e ngacmimit.

Hapi tjetér sipas programit ishte luajtja e roleve nga ana e nxénésve
pérmes njé skegi. Pér kété masé, secila nga mésueset sé bashku me disa
nxénés ka pérgatitur nga njé ske¢ me pérmbajtje té njé situata té
ngacmimit né klasé. Pastaj kéto skece u vendosén né skenén e klasés,
para nxénésve té tjeré dhe u luajtén. Qéllimi i kétyre skegeve ka gené
té nxiten ndjenjat e nxénésve dhe té diskutohet hapur pér ményrén se
si ndihen ata né situatat kur jané né rolin e nxénésit ngacmues,
viktimés, apo edhe vézhguesit pasiv té asaj situate.

Pas luajtjes sé roleve, éshté zhvilluar debati me nxénés né lidhje me
até qé kané paré. Fillimisht éshté kérkuar nga ata qé kané luajtur
skeget té tregojné se si jané ndier né rolet e tyre, e mé pas edhe nga
nxénésit e tjeré t& komentojné dhe té diskutojné se si do té ishin ndier
po té kishin gené ata né situata té tilla reale t& ngacmimit dhe ¢faré
duhet té béjné pér ta parandaluar até situaté. Ky debat ka shérbyer
edhe pér ndérgjegjésimin e nxénésve pér até se dhuna mes tyre éshté
njé gjé e keqge dhe e pa tolerueshme.

Kurse, intervenimi né planin individual éshté koncentruar né
bisedat individuale me nxénésit qé jané identifikuar si t&¢ dhunshém.
Qéllimi i kétyre bisedave ishte t& kuptohen shkaget té cilat ndikojné
né sjelljet e tyre dhe njékohésisht té¢ ndikohet né ndryshimin e tyre.
Gijithashtu, biseda té tilla né nivel individual jané zhvilluar edhe me
nxénésit té cilét jané viktima, pérkatésisht caku mé i shpeshté i
sulmeve té nxénésve té tjeré. Qéllimi i kétyre takimeve ishte qé té
pérkrahen kéta nxénés né fuqizimin e tyre pér t'iu kundérvéné
nxénésve ngacmues, ose sé¢ paku pér té lajméruar rastet kur jané té
ngacmuar dhe sulmuar nga nxénésit e tjeré.

Luajtja e roleve dhe diskutimi pér t&, ishte pérfundimi i
intervenimit qé éshté ndértuar duke u bazuar né Programin Olweus.
Gijithsesi, monitorimi i respektimit té rregullave dhe si diskutimi pér
to, bisedat me nxénés qé jané identifikuar si ngacmues dhe viktima té
ngacmimit, duhet té béhet né vazhdimési.

Rezultatet e Intervenimit

Kur flasim pér rezultatet e intervenimit mund té flasim pér dy lloje té
rezultateve. Mund té flasim pér ndikimin e intervenimit né
zvogélimin e nivelit t&¢ ngacmimit né mesin e nxénésve dhe pér até se
sa kané pérfituar mésueset qé kané qgené zbatuese té programit té
intervenimit.

Nése flasim pér rezultatet e intervenimit né uljen e nivelit t&
ngacmimit né mesin e nxénésve, nuk mund té flasim pér shifra, sepse
nuk éshté béré ndonjé matje e drejtpérdrejté me pyetésoré.
Megjithaté, nga debatet gé jané zhvilluar me nxénésit gjaté gjithé
kohés dhe bisedat me mésueset e klasave, jané nxjerré disa t&é dhéna
interesante, qé flasin pér ndikimin gé ka pasur intervenimi.

Gjaté njé diskutimi qé éshté béré né klasé me rastin e krijimit té
rregullave né klasé, njé nxénés (klasa V1) éshté shprehur:

Ne s’kemi rregulla né klasé. Kur dikush po e nguc njé shok tonin,
uné s’di si ta ndihmoj.

Kurse, njé tjetér nxénés (klasa V3) thoté:

Eh tash, le ta ngucin Agimin, menjéheré do ta lajméroj mésueses
dhe do e dénojmé até qé e nguc Agimin.

Diskutime té ngjashme, por edhe mé té qarta e gé shprehnin edhe
gatishmériné e nxénésve pér té marré ndonjé veprim drejt
parandalimit t& ngacmimit, vérehen sidomos né debatet pas luajtjes sé
roleve. Késhtu, né njérén nga klasat ku ishte njé ske¢ me pérmbajtje té
ndérmjetésimit né situatén e ngacmimit nga njé nxénés “neutral”, e
kishte béré njé nxénés (klasa V3) té shprehet késhtu:

Nje dité, pas mésimi, dy shoké té klasés Xeni dhe Petriti, i kishin
zéné rrugén Besit. Njéri i kishte marré cantén e tjetri e kishte kapur
pér dore dhe nuk e léshonte. Ata i bértitnin dhe e shanin, e Besi kishte
ulur kokén dhe nuk fliste. Uné u frikésova dhe vetém kalova me té
shpejt, duke ikur pér né shtépi, duke mos i treguar askujt pér kété. Po
t'i shoh pérséri, ose do té kthehem dhe do t'i tregoj mésueses, ose
nesér kur té vij né shkollé do té tregoj.

Se raportimet pér raste té ngacmimit ishin rritur, tregojné edhe
veté mésueset. Dy nga tri mésueset, mendojné se situata pas
intervenimit ka ndryshuar né aspektin pozitiv né klas¢, kurse njéra

éshté mé skeptike né kété drejtim. Ajo e sheh situatén té pérmirésuar
mé shumé né aspektin e ndérgjegjésimit, por jo edhe té zvogélimit té
ngacmimit dhe kété e bazon né faktin se tani nxénésit raportojné
shumé mé shpesh raste, se sa mé paré. Kété e déshmojné edhe dy
mésueset e tjera, por njé fakt té tillé e lidhin me ndérgjegjésimin mé té
madh té nxénésve pér ngacmimin dhe pér respektimin e rregullave né
klasé. Sipas tyre, nxénésit tash flasin shumé ma hapur pér njé problem
té tillé, jané né gjendje t& kuptojné se kush po i thyen rregullat dhe kur
po thyhen ato. Madje, ato flasin edhe pér situata kur nxénésit
“neutralé” mbrojné nxénésit qé jané mé té dobét né aspektin fizik, e té
cilét sulmohen prej nxénésve té tjeré. Né lidhje me kété, njéra nga
mésueset thoté késhtu:

Dy nxénés nga klasa ime, njé dité i kishin marré lapsin njé nxénési
tjetér dhe nuk po e linin té pérfundonte detyrat qé nuk kishte arritur
t'i pérfundojé. Duke e paré situatén njé nxénés tjetér sé bashku me
shokun e vet, i jep lapsin e vet kétij nxénési dhe njéri ulet né banké e
tjetri shkon te tabela, pér t& mos i 1éné ata té dy té fshijné tabelén.

Pérveg ndikimit qé ka pasur intervenimi te nxénésit, ai ka ndikuar
edhe te veté mésueset. Né lidhje me kété, té tri mésueset thoné se
kané pérfituar mjaft njohuri sa i pérket fenomenit té ngacmimit, pér té
cilin fenomen nuk kané pasur rastin deri mé tani té njihen mé pér sé
aférmi, por as té trajnohen pér té.

Neé fillim, kur kemi filluar té bisedojmé pér ngacmim, uné nuk e
kisha té qarté as termin ngacmues. Por nga diskutimet kétu dhe
sidomos nga kérkimi né internet e kuptova se pér ¢faré kemi té b&jmé,
pér pasojat qé ka ai pér nxénés. Shpesh mé vinin né mend situata té
tilla, kur uné isha nxénése, por edhe situata kur nxénésit e caktuar
sillen né até ményré (mésuesja e klasés V1).

Gjithashtu, mésueset theksojné se tani jané pajisur me shkathtési
dhe mjete pér té ardhmen pér t'u pérballur me ngacmimin ndérmjet
nxénésve. Ato mé tej theksojné se kjo ka gené njé pérvojé e re dhe
shumé e miré pér to dhe gé do t'u ndihmojé shumé né punén e tyre né
té ardhmen.

Kur nxénésit u ankoheshin se njé nxénés tjetér po e ngacmon, apo
ngjashém, zakonisht ajo qé kam béré éshté se kam qortuar nxénésin
aty pér aty, por jo dicka mé shumé. Tash e kam té qarté se ky problem

142 Thesis, nr.2, 2014



Ngacmimi mes nxénésve té klasave té pesta té shkollés fillore dhe masat parandaluese

éshté shume i thellé dhe pér kété duhet té béhet mé shumé ¢do dité
dhe né ményré té vendosur. Mendoj qé do té vazhdoj tutje me njé
intervenim té tillé (Mésuesja, klasa V3).

Diskutimi me pérfundime

Rezultatet e kétij studimi tregojné se fenomeni i ngacmimit éshté i
pranishém edhe né mesin e nxénésve té kétyre tri klasave té pesta. Si
mésueset, ashtu edhe nxénésit déshmojné pér njé gjé té tille. Pérveg
késaj, ata jané né gjendje edhe té identifikojné nxénésit qé
karakterizohen me sjellje ngacmuese ndaj nxénésve té tjeré, sikur edhe
nxénésit qé ishin caku mé i shpeshté i sulmit t&é nxénésve té tjeré, pra
viktimat e ngacmimit. Ajo g€ mund té bie né sy ishte sidomos fakti se
mésueset dhe nxénésit pothuaj kishin identifikuar té njéjtit nxénés
ngacmues dhe viktima, qé tregon se té dyja palét ishin mijaft té
ndérgjegjshém se njé dukuri e tillés éshté e pranishme né mesin e tyre,
por gé deri atéheré nuk ishin marré shumé me té.

Si pérfundim tjetér gé mund té nxirret nga ky studim ishte edhe
ndikimi gé kishte pasur programi i intervenimit te té dyja palét. Kétu
né radhé té paré ndikimi vérehej né ndérgjegjésimin e té dyja paléve
pér pasojat dhe nevojén pér té parandaluar njé fenomen té tillé. Kishte
njé raportim shumé té shpeshté té rasteve té tilla nga nxénésit,
aktivizim té nxénésve neutralé né situata té tilla, qofté pérmes
raportimit, qofté pérmes reagimit té drejtpérdrejté dhe njé vendosméri
dhe konsekuencé nga mésueset pér t'u marré me kété fenomen.

Pérveg rezultateve pozitive, si ¢do studim, edhe ky studim kishte
kufizimet e veta. Kufizimi i paré éshté shtrirja e studimit né vetém tri
klasa. Si i tillé, rezultatet jané jo pérfagésuese dhe t&é mangéta né
krahasim me njé program gjithé shkollor ku do té angazhoheshin té
gjithé.

Njé kufizim tjetér ishte edhe koha e shkurtér e intervenimit. I gjithé
studimi me intervenim ka zgjatur 3 muaj dhe kjo né njé ményré ka
kufizuar rezultat e intervenimit. Rezultatet do té ishin shumé mé té
besueshme dhe mé té vlefshme, né rastet kur intervenimi do té zgjaste
sé paku njé vit shkollor dhe do té pérfshinte gjithé shkollén.
Sidoqofté, studimi dhe rezultatet e tij, mund té shérbejé si

ndérgjegjésim pér mésuesit dhe profesionistét e tjeré té fushés pér
nevojén imediate gé té fillojné té mendojné dhe té merren me njé
dukuri té tille, ¢faré éshté ngacmimi, sepse nga mostrajtimi i tij,
pasojat jané shumé té médha jo vetém pér nxénésit, por edhe pér
gjithé shoqériné.

Rekomandimet

Kur jemi tek ngacmimi, shumécka mund té béhet me mjetet relativisht
té thjeshta, vetém nevojitet njé pérkushtim mé i madh.®8 Problemi
ekziston dhe duhet ndérmerren masa. Né kété drejtim,
rekomandohet;

- Trajnimi i mésuesve dhe aktoréve té tjeré me qéllim
ndérgjegjésimi té tyre pér ngacmimin, pasojat qé ka dhe
zbatimin e masave pér parandalimin e zvogélimin e saj né
shkolla.

- Té sigurohen mjete dhe té investohet né programe té
ndryshme intervenimi duke ia pérshtatur kulturés dhe
kushteve e rrethanave té jetés kétu me qéllim té
parandalimit té ngacmimit né shkolla, t& cilat programe
do té kishin qasje gjithé shkollore.

- Té krijohen ekipet shumé profesionale népér shkolla, t&
cilat do té pérfshinin psikologé, punétoré socialg,
pedagogé dhe profesionisté té tjeré té fushés. Kéto ekipe
do té ishin ndihmesé e madhe pér té gjithé aktorét né
shkollg, si pér nxénés, mésues, prindér dhe té tjeré.

8 Dan Olweus, Bullying at school: What we know, and what we can do. Oxford:
Blackwell Publishing, 1993. f. 86

